ՀԻՄՆԱՎՈՐՈՒՄ
«Գույքը որպես նվիրատվություն ընդունելու և ամրացնելու մասին» ՀՀ կառավարության որոշման նախագծի ընդունման
1. Ընթացիկ իրավիճակը և իրավական ակտի ընդունման անհրաժեշտությունը 
	ՀՀ ոստիկանության բարեփոխումների համատեքստում ստեղծվել է նոր Պարեկային ծառայություն այսուհետև՝ Ծառայություն՝ հատուկ տանսպորտային միջոցներով, տեխնիկայով և վերապատրաստված մասնագետներով զինված: Ծառայությանը վերապահված են գործառույթներ՝ հասարակական կարգի պահպանման, հանցագործությունների և վարչական իրավախախտումների կանխման, խափանման և բացահայտման, ճանապարհային երթևեկության անվտանգության ապահովման ոլորտներում։ Ծառայության համապատասխան ստորաբժանումները ներկայումս գործում են Հայաստանի Հանրապետության 6 մարզում և Երևան քաղաքում, իսկ շուտով գործելու են հանրապետության ամբողջ տարածքում։  Ծառայության առջև դրված խնդրիների և գործառույթների արդյունավետ իրականացման համար շարունակական տարվում են աշխատանքներ, այդ թվում միջազգային գործընկերների հետ, համապատասխան գույք և տեխնիկա ձեռք բերելու ուղղությամբ։
[bookmark: _GoBack]Եվրոպական միությունը նախատեսում է Հայաստանի Հանրապետությանն անհատույց՝ որպես սեփականություն, հանձնել  75 միավոր տրանսպորտային միջոց, որն ամրացվելու է Պարեկային ծառայությանը։ Տրանսպորտային միջոցների հանձնումն իրականացվելու է երկու փուլով։ Ներկայումս իրականացվում են 51 միավոր տրանսպորտային միջոցի Եվրոպական միության կողմից Հայաստանի Հանրապետությանը հանձնելու աշխատանքները։
2. Կարգավորման նպատակը և բնույթը
      Ներկայացված նախագծով նախատեսվում է որպես նվիրատվություն Հայաստանի Հանրապետությանն ընդունել  տրանսպորտային միջոցներ և ամրացնել ՀՀ ներքին գործերի նախարարությանը։ 
3. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունումը ֆինանսական լրացուցիչ միջոցների անհրաժեշտություն կամ պետական բյուջեում ծախսերի և եկամուտների մասում փոփոխություն չի առաջացնի:

  4 Նախագծի մշակման գործընթացում ներգրավված ինստիտուտները, անձինք
      Նախագիծը մշակվել է ՀՀ ներքին գործերի նախարարության կողմից:

        5․ Կապը ռազմավարական փաստաթղթերի հետ
            Նախագիծը ռազմավարական փաստաթղթերից չի բխում։


 ՀՀ ներքին գործերի նախարարություն
